
	№
	Хэрэгжүүлэх ажил үйлчилгээ 
	Биелэлт 
	Хувь

	                  ХОЁР. БОДИТ САЛБАРЫН ХӨГЖЛИЙН БОДЛОГО

	Байгаль орчинд ээлтэй хариуцлагатай уул уурхайн салбарыг дэмжиж, байгаль орчныг хамгаалах, экологийн тэнцвэрт байдлыг хадгалж ажиллах

	8
	2.1 Байгалийн нөөц ашиглан томоохон үйлдвэрлэл, үйлчилгээ эрхэлж буй Хөх сэрхийн алтын  уурхай, Зээгт, Хөвбулгийн нүүрсний уурхайн аж ахуйн нэгжүүдэд Улаан боом УЦС-д байгаль орчны аудитыг хийлгэж, байгаль орчин үзүүлэх сөрөг нөлөөлийг тодорхойлно.
	Байгаль орчны мэргэшсэн аудиторууд бэлтгэгдэх, аж ахуй нэгжийн чадавх бэхжих хүртэл байгаль орчны төлөвлөгөөт аудит хийлгэх ажил түр хойшлогдож ирсэн билээ. Байгаль орчин, ногоон хөгжлийн сайдын 2013 оны 04 сарын 24-ний өдрийн А-126 дугаар тушаалаар батлагдсан байгаль орчны аудит хийх аргачлал, эрх олгох журмын дагуу байгаль орчны аудит хийх мэргэшсэн боловсон хүчин буюу байгаль орчны аудитор бэлтгэх 2 удаагийн сургалтаар 76 мэргэшсэн байгаль орчны аудитор бэлтгэгдэж, байгаль орчны аудитын 12 компанид үйл ажиллагаа явуулах эрх олгогдоод байна. 

Энэ онд байгалийн баялаг ашиглан үйлдвэрлэл, үйлчилгээ явуулж буй аж ахуй нэгж, компаниудыг Байгаль орчныг хамгаалах тухай хууль, Байгаль орчны менежментийн төлөвлөгөө боловсруулах, хянан батлах тайлагнах журам, Байгаль орчныг хамгаалах, нөхөн сэргээлтийн баталгааны тусгай дансны гүйлгээнд хяналт тавих журмын дагуу байгаль орчны аудит хийлгэх чиглэл өгч ажиллаж байна. 

	2.2 Уул уурхайн компаниудад ашиглагдаж байгаа гүний худгуудыг тоолууржуулж, усны хэрэглээг хянах боломжийг бүрдүүлнэ.
	Үйлдвэрлэл, үйлчилгээ, уул уурхайн үйл ажиллагаа явуулж буй аж ахуйн нэгжүүдийн гүний усны ашиглалт зарцуулалт, тоолууржуулалтын байдалд хяналт шалгалтыг  МХГ, Татварын хэлтэс, Стандарт хэмжилзүйн хэлтэс, сумдын ЗДТГ-тай хамтран 2015 оны 06 дугаар сарын 15-аас эхлэн Есөнбулаг сумд үйл ажиллагаа явуулж байгаа томоохон ус ашиглагч ААН байгуулагуудаас эхлэн хийж гүйцэтгэнэ.  
	50


	   ГУРАВ. БАЙГАЛЬ ОРЧНЫ БОДЛОГО

	Зорилт 6.  Байгаль орчныг хамгаалах, нөөц баялгийг нөхөн сэргээх, зохистой ашиглахад төрийн болон төрийн бус байгууллага, аж ахуйн нэгж, нийт иргэдийн идэвхитэй оролцоог нэмэгдүүлж хамтран ажиллах нөхцөлийг бүрдүүлэх:

	65
	6.1 Сумдын саналыг үндэслэн булаг шандны эхийг хашиж, хамгаалах, тохижуулах ажлыг хийж, шинээр байгуулах хөвийн зураг төсвийг боловсруулна.
	Байгаль хамгаалах нөхөн сэргээх арга хэмжээний зардлаар Цээл сумын Дэрстэй багийн Холиохын булаг, Тонхил сумын Бүс уул багийн Хар чулуут булаг, Есөнбулаг сумын Баяншанд багийн Шаврын голын булгийг хамгаалах ажлын гүйцэтгэгчийг сонгон шалгаруулахаар ААНБ, ТББ, байгаль хамгаалах нөхөрлөл малчны бүлгүүдэд зар  хүргэж ажил тус бүр дээр 3-аас доошгүй төслийг 05 сарын 25-ны дотор  хүлээн авч шалгаруулахаар сумдад албан бичиг хүргүүлэн хэвлэл мэдээллийн хэрэгслээр зарлан ажилласан. Одоогийн байдлаар  Есөнбулаг сумын Баяншанд багийн Шаврын голын булгийг хамгаалахаар “Цэргийн булаг” ХХК, Тонхил сумын Бүс уул багийн Хар чулуут булгийн эхийг хамгаалахаар иргэн Ц.Мөнхцэрэн нар төсөл ирүүлээд байна. 
Мөн “Зах зээл ба бэлчээрийн менежмент” буюу АPD төслөөс Цээл, Цогт, Алтай сумдад  тус бүр 2-3 булаг хамгаалах ажил хийгдэнэ.

	6.2 Усан сан бүхий газрын хамгаалалтын бүс тогтоох тэмдэгжүүлэх, загон татаж дэглэмийг мөрдүүлнэ.


	Цээл сумын Цээл гол, Дарив сумын Ихэсийн голуудад  усан сан бүхий газрын энгийн хамгаалалтын бүсийн хилийн заагийг тогтоон, тэмдэгжүүлэх ажлын техникийн тодорхойлолт боловсруулан сумдад хүргүүлэн, хэвлэл мэдээллийн хэрэгслээр  ажил гүйцэтгэх төсөл хүлээн авах тухай зар хүргэж, тус ажлын гүйцэтгэгчийг сонгон шалгаруулах ажлын хэсгийг газрын даргын тушаалаар томилсон.  Дарив сумын Ихэсийн голд энгийн хамгаалалтын бүс тогтоож тэмдэгжүүлэх ажлыг гүйцэтгэхээр “Амин дэм” төсөл Дарив сумын малчны бүлгүүдээс, “Ихэсийн голын энгийн хамгаалалтын бүс” төсөл Дарив сумын Шарга чулуут ХХК-иас төслүүд ирээд байна.

	6.3 Сав газрын захиргаадтай хамтран усны тоо бүртгэлийг явуулж улсын усны мэдээллийн санд оруулна.
	Байгаль хамгаалах нөхөн сэргээх арга хэмжээний зардлаар усны тоо бүртгэлийн ажлыг сав газрын захиргаадтай хамтран хийхээр төлөвлөсөн боловч  2015 оны 03 сарын төсвийн тодотголоор  төсөв нь хасагдсан.  

Иймд энэ ажлыг Аймгийн Засаг даргын захирамж гарган Алтайн өвөр говийн сав газрын захиргаа, Хяргас нуур–Завхан голын сав газрын захиргаад, сумдын ЗДТГ-тай хамтран тооллогын ажлыг 6-11 дүгээр сарын хооронд зохион байгуулахаар шийдвэрлээд байна. 

Усны тооллогын маршрутыг боловсруулан сумдад хүргүүлсэн. 

	6.4 Ойн зурвас байгуулах ажлыг үргэлжлүүлж, заган ой, шинэсэн ойн нөхөн сэргээлтийн ажлыг төсөл хөтөлбөрийн дэмжлэгээр эрчимжүүлнэ.
	Байгаль хамгаалах нөхөн сэргээх арга хэмжээний зардлаар Дарив сумд ойжуулалтын ажлыг “Урт салаа” нөхөрлөл, Ногоон хэрэм үндэсний хөтөлбөрийн хүрээнд 5 га ойн зурвас байгуулах ажлын гүйцэтгэгчээр Эрүүл-Ус ОНӨААТҮГ шалгарч гэрээ байгуулан ажлыг эхлүүлээд байна.  

	6.5 Гуулин, Бигэр, Шарга сум дахь мод үржүүлгийн газруудыг өргөжүүлэн, үйл ажиллагааг дэмжинэ. 
	Байгаль хамгаалах нөхөн сэргээх арга хэмжээний зардлаар Сум дундын ойн анги Бигэр сумын Өөшийн гол, Дэлгэр сумын Гуулин тосгоны мод үржүүлгийн  газарт нийт 15000 ширхэг тарьц суулгац үржүүлэх ажлыг гүйцэтгэж байна.

Бигэр сумын Өөшийн голын мод үржүүлгийн газарт модлог мөчрөөр улиас 1800 ширхэг, бургас 5400 ширхэг нийт 7200 ширхэг мөчир тарьж,  эх ургамлын талбайд алимны мод 25 ширхэг, интоор 28 ширхэг, бөөрөлзгөнө 25 ширхэг нийт 78ш мод тарьсан байна.

Мөн Гуулин тосгоны мод үржүүлгийн газрын хүлэмжинд агч, жигд, хайлаас, буйлс, гүйлс, монос, гандигар  зэргийг үрээр  тариад байна.

	6.6 Урд бүсийн сумдын ургамлын судалгааг шинжлэх ухааны байгууллага, их дээд сургуулиудтай хамтран хийж гүйцэтгэнэ. 
	Худалдан авах ажиллагааны албанаас гүйцэтгэгчийг сонгон шалгаруулахаар 2015 оны 5 сарын 14 –ны өдөр тендерийг зарласан.  2015 оны 5 сарын 21-нд тендерийг нээхэд  оролцогч байхгүй байсан тул шууд гэрээ байгуулах эрх олгосны  дагуу холбогдох баримт бичгийг боловсруулах ажил хийгдэж байна.  
Ургамлын судалгааны ажлыг 2015 оны 7-11 сарын хугацаанд хийж гүйцэтгэх юм. 
	  30

	 6.7 Хог хаягдлын улсын тоо бүртгэлийн ажлыг аймгийн хэмжээнд зохион байгуулж, мэдээллийн сан үүсгэнэ.
	2015 оны 05 сарын 28-29-ны өдрүүдэд  БОНХАЖЯ-аас зохион байгуулсан “Хог хяагдлын улсын тооллого”-ын ажлын хэсгийг чадавхижуулах сургалтанд тус газрын орчны бохирдол хариуцсан мэргэжилтэн  хамрагдаж тооллого хийх аргачлал, зааврыг авсан. 
БОНХАЖЯ-аас батлагдсан аргачлалын дагуу 2015 оны  6-11 дүгээр сарын хооронд хийж гүйцэтгэхээр бэлтгэл ажлыг ханган ажиллаж байна.                                                                                                                                                                                                                                                                                                                                                                                                                                                  

	6.8 Хувиараа ашигт малтмал олборлогчдын үйл ажиллагаагаар эвдэрч орхигдсон газрын техникийн нөхөн сэргээлтийг бичил уурхайн чиглэлээр зохион байгуулагдсан төрийн бус байгууллагуудын оролцоотойгоор хийлгэнэ.
	Хувиараа ашигт малтмал олборлогчдын үйл ажиллагааны улмаас эвдрэлд орж орхигдсон 5-аас доошгүй га талбайд бичил уурхайн чиглэлээр байгуулагдсан төрийн бус байгууллагуудын оролцоотойгоор техникийн нөхөн сэргээлт хийх ажлыг тайлант онд төлөвлөсөн байсан боловч 2015 оны 03 сарын төсвийн тодотголоор  төсөв нь хасагдсан. 
“Байгаль орчныг хамгаалахад талуудын оролцоог нэмэгдүүлэх нь II” төслөөс 2015 онд олон талт зөвлөлөөр дамжуулан Бичил уурхайн нөхөн сэргээлтийн төлөвлөгөөг боловсруулан батлаж бичил уурхайчдын зохион байгуулалтыг сайжруулахад аймгийн удирдлагуудтай хамтран ажиллахаар төлөвлөж байна.

Мөн  Есөнбулаг сумын Шаврын голын Улаан хад нэртэй 1,98 га газарт 52 хүнтэй 5 нөхөрлөлийг, Рашаант багийн Нарийн хөтөл нэртэй 0,3 га газарт 25 хүнтэй 1 нөхөрлөлийг ЗГ-ын 308 дугаар тогтоолоор батлагдсан “Бичил уурхайгаар ашигт малтмал олборлох журам”- журмын дагуу зохион байгуулалтанд оруулж гэрээ байгуулан ажиллуулж байна.

Аймгийн хэмжээнд  хувиараа ашигт малтмал олборлогчдын үйл ажиллагааны улмаас эвдрэлд орж орхигдсон газруудад газрын хэвлийн нөхөн сэргээлтийн тусгай зөвшөөрөлтэй аж ахуйн нэгжүүд болон нөхөрлөлүүдээр нөхөн сэргээлт хийлгэх зорилгоор аймгийн ИТХ-ын Тэргүүлэгчдийн 2015 оны “Хөндөгдсөн газарт нөхөн сэргээлт хийхэд хяналт тавих журам” 12 дугаар тогтоол, ИТХ-ын Тэргүүлэгчдийн “Аймгийн зарим газар нутагт нөхөн сэргээлт хийлгэх тухай” 2015 оны 48 дугаар тогтоолыг тус тус батлаад байна.

	6.9 Улсын тусгай хамгаалалттай газар, түүний орчны бүсэд нутгийн иргэдэд түшиглэсэн байгалийн нөөцийн хамтын менежментийг хэрэгжүүлэх, байгаль орчны хууль тогтоомжийг сурталчилах, хяналт шалгалтын ажлыг зохион байгуулна.
	Улсын тусгай хамгаалалттай Бурхан буудай, Шаргын нөөц газруудад байгалийн нөөцийн хамтын менежментэд түшиглэсэн байгаль хамгаалал, сургалт сурталчилгааны ажлуудыг хийхээр төлөвлөн байршил нутагт нь хамаарах сумдад шинээр нөхөрлөл байгуулах, одоо ажиллаж буй нөхөрлөлүүдийг идэвхижүүлэх ажлуудыг хийж байна. 
Бурхан буудай уулыг түшиглэн Халиун сумд байгуулагдсан Уст чацран Шаргын нөөц газрыг түшиглэн Шарга суманд нөхөрлөл байгуулан үйл ажиллагааг нь эхлүүлээд байна. Нөхөрлөлүүдийн гишүүд, ахлагчдыг 2015 оны 05 сард БОНХАЖЯ-аас зохион байгуулсан Байгалийн нөөцийн хамтын менежмент нөхөрлөлүүдийн чуулга уулзалтанд оролцуулсан нь улсын хэмжээнд үйл ажиллагаа явуулж буй нөхөрлөлүүдийн туршлага, үйл ажиллагаатай танилцсан томоохон ажил болсон.

	6.10 Байгаль хамгаалагчдыг мотоцикл, техник тоног төхөөрөмж, хамгаалах хэрэгслээр хангах хөрөнгийн эх үүсвэрийг шийдвэрлэнэ.
	 Батлагдсан төсвийн дагуу 6 сард сумдын байгаль хамгаалагчдыг  мотоцикль, цахилгаан бороохой, нормын хувцасаар ханган нийлүүлнэ. Газрын даргын тушаалаар мотоцикль авах ажлын хэсгийг байгуулан аж ахуй нэгж, байгууллагуудад үнийн санал хүргүүлээд байна.  

	6.11 Тарвага сэргээн нутагшуулах, Гэгээ нуур Завхан голын хамгаалалтын бүсэд амрагч, аялагч иргэдэд зориулсан хууль бус загас агнуур болон орчны  бохирдлын эсрэг сурталчилгааны санамж бүхий тэмдэгжүүлэлтийн ажлыг стандартын дагуу хийж байршуулах
	2014 оны 12 сард батлагдсан төсвөөр байгаль хамгаалах, нөхөн сэргээх арга хэмжээний зардлаас  4 сая төгрөг батлагдсан ч 2015 оны 03 сард төсвийн тодотголоор төсөв нь хасагдсан.

Сумдын ЗДТГ-тай хамтран Баян-Уул, Эрдэнэ сумдад байгаль хамгаалагчдын судалгаанд үндэслэн тарвага сэргээн нутагшуулах ажлыг хийж гүйцэтгэж байна. 

Гэгээн нуур, Завхан голын хамгаалалтын бүсэд амрагч, аялагч иргэдэд зориулсан хууль бус загас агнуур болон орчны  бохирдлын эсрэг сурталчилгааны санамж бүхий тэмдэгжүүлэлтийн ажлыг Тайшир Гуулин УЦС-тай хамтран хийж гүйцэтгэж байна. 

	6.12 Хантайширын нурууг орон нутгийн тусгай хамгаалалтанд авах асуудлыг судалж, шийдвэрлүүлнэ.
	Аймгийн Засаг даргын 2015 оны 05 сарын 12-ны өдрийн А/178 тоот захирамжаар  Хантайширын нурууг орон нутгийн тусгай хамгаалалтанд авах асуудлыг судлан боловсруулах ажлын хэсгийг батлуулсан. Ажлын хэсэг 2015 оны 05 сарын 19-ны өдөр хуралдсан.  

Холбогдох ажлын хэсгийн гишүүд Хантайширын нурууны газрын зургийг гаргах, хамгаалалтанд авах үндэслэл, судалгааг боловсруулж байна. 

	12.5 Аялал жуулчлалын маршрутыг шинэчлэн тогтоож, аялал жуулчлалын бүтээгдэхүүн үйлчилгээний нэр төрлийг олшруулах бизнес төлөвлөгөө боловсруулж, бизнес эрхлэгчдэд санал болгоно.
	Говь-Алтай аймгийн аялал жуулчлалын одоогийн маршрут үзмэр хоорондын зай хол, хүн болгоны мэддэг цөөхөн үзмэрийг онцолсон байдалтай байгаа тул Аялал жуулчлалын үндэсний төв, Тусгай хамгаалалттай газар нутгийн хамгаалалтын захиргаадтай хамтран нарийвчлан боловсруулахаар ажиллаж байна.

Аялал жуулчлалын 1-р маршрут  Гэгээн нуур-Тайшир УЦС-Нарванчин гэгээний хийдийн туурийг түшиглэн өвлийн улиралд  мөсний баяр зохион байгуулах,  тэмээн поло,  зуны улиралд загасчлах аялал, завиар аялах, морин аялал,  явган аялал,  Нарванчин хийдийг үзэх, өвөрмөц тогтоцтой үзвэрүүд үзэх Гэгээн нуурыг түшиглэн аялал жуулчлал хөгжүүлэх 2-р маршрутын дагуу Ээж хайрхан ууланд аялал жуулчлалын цогцолбор байгуулах төслийг боловсруулан 3 сард зохион байгуулагддаг “Mongolia ITM-2015” (Mongolia International Tourism Мart-2015) олон улсын аялал жуулчлалын үзэсгэлэнд бизнес эрхлэгчдэд танилцуулан ажилласан.

	12.6 Аймгийн онцлогийг харуулсан “Тэмээний баяр”, “Элсний наадам” зэрэг баяруудыг уламжлал болгон зохион байгуулж, жуулчдын оролцоог нэмэгдүүлнэ.
	 Жил бүрийн уламжлал болон зохион байгуулагддаг Тэмээний баяр 2015 оны 11 сард зохион байгуулагдана. 

Элсний фестивалыг Эрээн нуур жуулчны баазтай хамтран 2015 оны 07 сарын 18-22-ны өдрүүдэд Эрээн нуурт зохион байгуулахаар удирдамж, хөтөлбөрийг боловсруулан Засаг даргын орлогч Б.Батсайханаар батлуулан бэлтгэл ажлыг хангаж байна. 

Фестивалын үеэр адуучин, морин поло, элсний волейбол, сэндборд, буухиа, Жаргалан, Баян-Уул, Хөхморьт сумдын урлагийн концерт, элсний шоу үзүүлбэр, галын наадам урлаг, спортын арга хэмжээнүүд зохион байгуулагдана.
Эдгээр арга хэмжээнүүдийн талаар мэдээлэл, сурталчилгааны ажлыг олон нийтийн мэдээллийн хэрэгслээр сурталчилан жуулчдыг татах ажлуудыг зохион байгуулан ажиллаж байна. 

